
NAIB CANSELOR DITAULIAHKAN PANGKAT KOLONEL (KEHORMAT) SELAKU 
KOMANDAN PALAPES UUM KE-9 

 
UUM ONLINE: Kuala Lumpur - Naib Canselor, Prof. Dr. Ahmad Bashawir Hj. Abdul Ghani 
telah ditauliahkan pangkat Kolonel (Kehormat) pada Majlis Pemakaian Pangkat Pegawai 
Kanan Tentera Darat dan Pegawai Senarai Tugas Khas di Wisma Transit, Kementerian 
Pertahanan, pagi tadi. 
 
Majlis pemakaian pangkat itu telah disempurnakan oleh Panglima Tentera Darat, Jeneral Dato’ 
Seri Panglima Hj. Ahmad Hasbullah bin Hj. Mohd Nawawi, seterusnya Prof. Dr. Ahmad 
Bashawir dilantik sebagai Komandan PALAPES UUM Ke-9 berkuat kuasa mulai 21 Mac lalu. 
 
Pada majlis itu, Panglima Latihan Tentera Darat, Mejar Jeneral Dato' Mohd Nazir Mami dari 
Markas Pemerintahan Latihan dan Doktrin Tentera Darat (MK PLDTD) telah mendahului 
pemakaian pangkat dengan kenaikan pangkat dari jawatan Mejar Jeneral kepada Leftenan 



2

Jeneral. Beliau akan menyandang jawatan sebagai Panglima Markas Pemerintahan Medan 
Barat Tentera Darat (MK PMBTD). 
 
Selain itu, Ketua Pengarah Markas Tentera Darat (MK TD) Cawangan OPLAT, Brig. Jen. 
Hashim Aman Shah turut menerima pemakaian pangkat dengan kenaikan pangkat ke jawatan 
Ketua Staf Markas Angkatan Bersama (MK AB). 
 
Seramai 25 orang pegawai telah menerima pemakaian pangkat ke jawatan masing-masing. 
 
Hadir sama, Timbalan Menteri Pertahanan, YB Senator Liew Chin Tong dan Timbalan 
Panglima Tentera Darat, Leftenan Jeneral Dato’ Hasagaya Abdullah serta pegawai kanan 
tentera darat. 

